
Kort opsomming:  Die doel van hierdie omsendbrief is om die Stop Misbruik-protokol, 2025,
bekend te stel.

Onderwerp: Stop Misbruik-protokol, 2025

1. Hierdie omsendbrief en die Stop Misbruik-protokol, 2025, wat aangeheg is, herroep en
vervang Omsendbrief 0031/2014, gedateer 31 Julie 2014, Stop Misbruik-protokol, 2014 in hul
geheel.

2. Die “Children’s Act”, 2005 (Wet 38 van 2005), soos gewysig, die Wysigingswet op die Strafreg
(Seksuele Misdrywe en Verwante Aangeleenthede), 2007 (Wet 32 van 2007), soos gewysig,
en die Wet op Gesinsgeweld, 1998 (Wet 116 van 1998), soos gewysig, stel dit onomwonde
dat ALLE opvoeders en werknemers verplig is om kindermishandeling, doelbewuste
verwaarlosing en seksuele misdrywe teen kinders aan te meld. Versuim om hierdie
misdrywe aan te meld is ingevolge bogenoemde wetgewing 'n strafbare oortreding.

3. Opvoeders en werknemers, as persone wat verplig is om kindermishandeling, doelbewuste
verwaarlosing en seksuele misdrywe teen kinders aan te meld, vervul 'n belangrike rol om
sodanige gevalle te identifiseer en te verwys —wat, ingevolge die jongste wysigings aan die
betrokke wetgewing, duidelike riglyne en prosedures noodsaak.

4, Die Stop Misbruik-protokol, 2025 is na oorlegpleging en in samewerking met die tersaaklike
inferne en eksterne belanghebbers ontwikkel.

S. Die Stop Misbruik-protokol, 2025 is hierby aangeheg om onderwysinrigtings met die bestuur
van kindermishandeling, doelbewuste verwaarlosing en seksuele misdrywe teen kinders e
help.

6. Die inhoud van hierdie omsendbrief en die Stop Misbruik-protokol, 2025 moet onder die
aandag gebring word van alle leerders, opvoeders, werknemers, ouers/voogde/versorgers
en betrokke gemeenskapslede.

